
i  

ᐊᖏᔪᖅᑲᐅᑎᓅᖓᔪᖅ ᓇᐃᓪᓕᒋᐊᖅᓯᒪᔪᖅ 

 
ᒐᕙᒪᒃᑯᖏᑦ ᓄᓇᕗᑦ, ᐱᓕᕆᕕᖓᑦ ᐊᕙᑎᓕᕆᔨᒃᑯᒃ (DOE) ᑭᒡᒐᖅᑐᐃᔨᖏᑦ ᐱᓕᕆᐊᖃᓚᐅᖅᑐᑦ, ᕕᕝᕗᐊᕆᒥ 

ᑐᑭᓯᒋᐊᖅᑎᑦᓯᓂᕐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂ (HTO) ᖁᕐᓗᖅᑐᒥ, ᔫᓂᐅᑎᓪᓗᒍ ᓯᕗᓪᓕᖅ ᐊᒻᒪᓗ ᐅᑐᐱᕆᐅᑎᓪᓗᒍ 

ᑐᖏᓕᐊᒍᑦ ᐅᖃᕆᐊᖅᑐᕐᕕᐅᓯᒪᓚᐅᖅᑐᑦ ᐊᐅᓚᑦᓯᓂᕐᒧᑦ ᐱᓕᕆᖃᑎᐅᔪᑦ. ᐱᔾᔪᑎᒋᓗᐊᓚᐅᖅᑕᖓ 

ᐅᖃᕆᐊᖅᑐᖅᓯᒪᓂᐅᑉ ᐅᖃᐅᓯᖃᕆᐊᖅᑐᖅᓱᑎᑦ ᐱᖁᔨᕗᖔᕐᓂᒃᑯᑦ ᖃᑦᓯᐅᓂᖏᑦ ᑲᑎᓪᓗᒋᑦ ᐆᒪᔪᖅᑕᐅᒍᓐᓇᖅᑐᑦ 

(TAH) ᒪᓕᓪᓗᒋᑦ ᓇᓕᖅᑲᖏᑦ 2018−ᒥ ᕗᓘᓅᔅ−ᑲᓇᓐᓇᕐᒥ ᕿᑐᕐᖏᐅᕐᕕᖏᑦᑕ ᑭᓪᓕᓯᓂᐊᖅᑕᐅᑎᓪᓗᒋᑦ 

ᐊᔾᔨᙳᐊᑎᒍᑦ. ᑕᐃᑲᓂ ᐅᖃᕆᐊᖅᑐᖅᓯᒪᓂᐅᔪᓂ, ᐅᖃᐅᓯᑦᓴᕆᔭᐅᔪᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 

ᐊᐅᓚᑦᓯᖃᑕᐅᔪᓄᑦ ᑐᓴᖅᑕᐅᓚᐅᖅᑐᑦ ᐱᔾᔪᑎᖃᖅᑐᓂ ᑭᓪᓕᓯᓂᐊᕐᓂᕐᒥ ᐊᒻᒪᓗ ᐊᐅᓚᑕᐅᓂᖏᑦᑕ 

ᐱᖁᔨᕗᖔᕈᑕᐅᓯᒪᔪᑦ.  
 

ᑖᒃᑯᐊ ᕗᓘᓅᔅ ᑲᓇᓐᓇᕐᒥ (BNE) ᑐᑦᑐᖏᑦ ᑐᙵᕕᐅᓪᓚᕆᑦᑐᑦ ᐊᓐᓇᐅᒪᒐᓱᐊᕐᓂᕐᒧᑦ, ᐃᓄᐃᓴᓪᓕᕙᓪᓕᐊᓂᖏᑦᑕᓗ 

ᑐᑦᑐᐃᑦ ᐃᓱᒫᓘᑎᐅᔪᑦ ᓂᕿᑭᑦᓴᓂᕐᒧᑦ. ᖃᑦᓰᓐᓇᕈᖅᐹᓪᓕᕐᓂᖏᑦ ᐃᓱᒫᓗᓐᓇᓪᓚᕆᑦᑐᑦ. ᒫᓐᓇᐅᓕᖅᑐᖅ, ᐱᔭᐅᒍᓐᓇᕐᒪᑕ 

ᑲᑐᓪᓗᒋᑦ ᑐᑦᑐᑦᑕᐅᒍᓐᓇᖅᑐᑦ 340 ᕗᓘᓅᔅ ᑲᓇᓐᓇᕐᒥ ᑐᑦᑐᖏᑦ ᐊᕐᕌᒍᑕᒫᑦ ᑭᓯᐊᓂᓕ ᑖᒃᑯᐊ ᑲᑎᓪᓗᒋᑦ 

ᑐᑦᑐᑦᑕᐅᒍᓐᓇᖅᑐᑦ ᐋᖅᑭᒋᐊᖅᑕᐅᒋᐊᖃᖅᑐᖅ ᑭᐅᔾᔪᑎᒋᓗᒍ ᖃᑦᓯᐅᓂᖏᑕ ᑭᓪᓕᓯᓂᐊᕈᑎᐅᓯᒪᔪᑦ 2018−ᒥ 

ᖃᐅᔨᓴᕐᓂᑦᑯᑦ. ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖃᖅᑐᐃᑦ ᐊᓚᒃᑲᐅᒪᑎᑦᓯᔪᑦ ᓴᙱᔪᓂᒃ ᐱᓕᕆᔾᔪᑎᐅᔪᓂᒃ 

ᐸᖅᑭᑦᓯᓂᕐᒥᓪᓗ ᐊᑐᓕᖅᑎᑕᐅᓪᓗᑎᓪᓗ ᓄᓇᓕᓐᓂ−ᐊᑐᖅᑕᐅᓯᒪᔪᑦ ᖃᑦᓰᓐᓇᕈᖅᐹᓪᓕᖅᓯᒪᑎᓪᓗᒋᑦ ᒫᓐᓇᐅᓕᖅᑐᖅ.  

ᑖᒃᑯᐊ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐃᓕᑕᕆᔭᐅᖁᔨᒻᒥᔪᑦ ᓇᒻᒥᓂᖅ ᐱᓕᕆᐊᕆᓯᒪᔭᒥᓐᓂ ᓄᖑᑎᑦᓯᑦᑕᐃᓕᓂᕐᒧᑦ. ᑖᓐᓇ 

ᐅᓂᒃᑳᓕᐊᖅ ᓇᐃᓪᓕᒋᐊᖅᓯᒐᓱᐊᖅᑐᖅ ᐅᖃᐅᓯᐅᓚᐅᖅᑐᓂᒃ ᐊᐅᓚᑦᓯᖃᑎᒌᑦᑐᓄᑦ ᑖᒃᑯᓇᓂ ᑲᑎᒪᓂᐅᔪᓂ.   

 
 



ii  

ᐃᓗᓕᖏᓐᓂᒃ ᑐᑭᓯᒋᐊᖅᑎᑦᓯᒍᑎ 
 

ᑖᓐᓇ ᐅᓂᒃᑳᓕᐊᖑᓯᒪᔪᖅ ᑭᒡᒐᖅᑐᐃᔪᖅ ᐱᓕᕆᕕᖓᑕ ᐊᕙᑎᓕᕆᔨᒃᑯᑦ ᐊᑕᖏᕋᓱᐊᖅᑐᓂᒃ ᑐᑭᓯᒋᐊᕈᑎᓂᒃ 

ᐅᖃᐅᓯᐅᓚᐅᖅᑐᓂᒃ ᐅᖃᕆᐊᖅᑐᕐᕕᐅᓯᒪᑎᓪᓗᒋᑦ ᑲᑎᒪᓂᒃᑯᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ.  

 

ᑕᒪᒃᑯᐊ ᐅᖃᐅᓯᐅᓯᒪᔪᑦ ᑕᕝᕙᓂ ᑭᒡᒐᖅᑐᐃᑦᓴᐃᓐᓇᙱᑦᑐᑦ ᐃᓱᒪᒋᔭᖏᓐᓂ ᐱᓕᕆᕕᖓᑕ ᐊᕙᑎᓕᕆᔨᒃᑯᑦ, ᓄᓇᕗᑦ 

ᐅᕝᕙᓘᓐᓃᑦ ᒐᕙᒪᒃᑯᖏᑦᑕ ᓄᓇᕗᑦ.   

5  

1.0 ᐅᓂᒃᑳᓕᐊᑉ ᐱᔾᔪᑎᖓ ᐋᖅᑭᑦᓯᒪᓂᖓᓗ 
 

ᑖᓐᓇ ᐅᓂᒃᑳᓕᐊᖑᓯᒪᔪᖅ ᑲᑎᖅᓱᐃᒐᓱᐊᖅᓯᒪᔪᖅ ᓇᐃᓪᓕᒋᐊᖅᓯᒪᔪᓂᒃ ᐅᖃᐅᓯᐅᓯᒪᔪᓂᒃ, ᐊᐱᖅᑯᑎᐅᓯᒪᔪᓂᒃ, 

ᐃᓱᒫᓗᑎᐅᓯᒪᔪᓂᒃ, ᐊᒻᒪᓗ ᖃᓄᖅᑑᕆᐊᕈᑕᐅᓯᒪᔪᓂ ᑲᑎᒪᓂᖃᖅᑎᓪᓗᒋᑦ ᐊᐅᓚᑦᓯᔨᐅᖃᑕᐅᔪᑦ ᐱᖁᔨᕗᖔᕐᓂᒃᑯᑦ 

ᐊᑐᓕᖁᔭᐅᓯᒪᔪᓂ ᕗᓘᓅᔅ−ᑲᓇᓐᓇᕐᒥ ᑐᑦᑐᖏᓐᓄᑦ (BNE). ᑖᒃᑯᐊ ᓇᐃᓪᓕᑎᖅᑕᐅᓯᒪᔪᑦ ᐊᒻᒪᓗ ᑎᑎᕋᖅᑕᐅᓯᒪᔪᑦ 

ᑕᕝᕙᓂ ᑭᓯᐊᓂ ᑲᑎᒪᓂᐅᔪᓂ ᐅᖃᐅᓯᐅᓚᐅᖅᑐᓂ. 

 

 

2.1 ᐱᔾᔪᑎᖓᑦ ᐅᖃᕆᐊᕐᕕᐅᓯᒪᓂᖏᑕ 
 

ᐅᓪᓗᖓᓂ ᕕᕝᕗᐊᕆ 20, 2019, ᑲᑎᒪᓂᖃᓚᐅᖅᑐᑦ ᒐᕙᒪᒃᑯᖏᑦ ᓄᓇᑦᓯᐊᒃᑯᑦ (GNWT) ᐆᒪᔪᓕᕆᔨᒻᒪᕆᖓᓪᓗ 

ᑐᓂᔭᐅᓪᓗᑎᑦ 2018−ᒥ ᕗᓘᓅᔅ ᑲᓇᓐᓇᕐᒥ ᑭᓪᓕᓯᓂᐊᖅᑕᐅᒍᑎᕕᓃᑦ ᓇᓕᖅᑲᖏᑦ ᒐᕙᒪᒃᑯᖏᑦ ᓄᓇᑦᓯᐊᑉ ᓯᕗᓕᕐᒪᑕ 

ᖃᐅᔨᓴᖅᑎᐅᓪᓗᑎᑦ ᖃᑦᓯᐅᓕᕐᓂᖏᓐᓂᒃ ᕗᓘᓅᔅ ᑲᓇᓐᓇᕐᒥ ᑐᑦᑐᖏᑦ. ᐱᔾᔪᑎᒋᓚᐅᖅᑕᖏᑦ ᑲᑎᒪᓂᐅᔪᐃᑦ 

ᐅᖃᕆᐊᖅᑐᕐᕕᐅᓪᓗᑎᑦ ᐱᖁᔨᕗᖔᖅᑕᐅᔪᒥᒃ ᑲᑎᓪᓗᒋᑦ ᑐᑦᑐᑦᑕᐅᒍᓐᓇᖅᑐᑦ (TAH) ᐊᕙᑎᓕᕆᔨᒃᑯᑦ 

ᐱᖁᔨᕗᖔᕈᑎᖓᑦ ᐃᑲᔪᖅᓯᖁᓪᓗᒍ ᐃᓄᐃᓴᓪᓕᕙᓪᓕᐊᓂᖏᓐᓄᑦ ᑐᑦᑐᐃᑦ. ᑖᒃᑯᐊ ᑲᑎᒪᓃᑦ ᐱᕕᑦᓴᖃᖅᑎᑦᓯᓚᐅᖅᑐᑦ 

ᑎᑎᖅᑕᐅᕙᓪᓕᐊᓪᓗᑎᑦ ᐃᓱᒫᓘᑎᐅᔪᑦ ᐅᖃᐅᓯᑦᓴᐅᔪᓪᓗ ᐊᐅᓚᑦᓯᖃᑎᐅᔪᓂᒃ ᑐᑦᓯᕌᕆᔭᖏᑦ ᐊᑐᓕᕈᓐᓇᖁᓪᓗᒋᑦ 

ᐊᒻᒪᓗ ᓇᓗᓇᐃᔭᖅᓯᓐᓈᕐᓗᒋᑦ ᒫᓐᓇᒃᑯᑦ ᓄᓇᓕᓐᓂ ᐊᐅᓚᑦᓯᓂᕐᒧᑦ ᐊᑐᖅᑕᐅᔪᑦ. ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ 

(HTO) ᐅᖃᕆᐊᖅᑐᕐᕕᐅᓯᒪᓚᐅᖅᑐᑦ ᑎᒃᑯᐊᖅᑕᐅᓯᒪᒐᒥᒃ ᑭᒡᒐᖅᑐᐃᓂᖏᓐᓂᒃ ᓄᓇᓕᓐᓂ ᐆᒪᔪᕐᓂᐊᖅᑎᓂᒃ ᐊᑖᓂ 

ᓄᓇᕗᑦ ᐊᖏᕈᑎᖓᑕ.   

 

 

2.2  ᖃᓄᐃᓕᖓᓂᖏᑦ ᑲᑎᒪᓂᐅᔪᑦ 
 

ᑲᑎᒪᓂᖃᖃᑦᑕᓚᐅᖅᑐᑦ ᐅᓐᓄᒃᑯᑦ ᐊᒻᒪᓗ ᐅᓪᓗᒃᑯᑦ ᖃᓄᑎᒋᐅᓂᖏᑦ ᐊᔾᔨᒌᙱᓐᓂᖃᓪᓛᓪᓗᑎᑦ. ᐃᓚᖏᑦ 

ᑲᑎᒪᓂᖃᖃᑦᑕᓚᐅᖅᑐᑦ ᐃᑲᕐᕋᕐᓂᒃ ᐱᖓᓱᓂᒃ ᐃᓚᖏᑦ ᑲᑎᒪᓃᑦ ᐅᓪᓗᓕᒫᖅᑎᓪᓗᒋᑦ. ᑐᑭᓯᒋᐊᕈᑏᑦ ᓲᕐᓗ 

ᖃᓄᐃᓕᖓᓕᕐᒪᖔᑕ ᑐᑦᑐᖏᑦ, ᐱᖁᔨᕗᖔᕈᑏᑦ ᐱᓯᒪᔪᑦ ᑭᓪᓕᓯᓂᐊᕈᑏᑦ ᓇᓕᖅᑲᖏᓐᓂ, ᓂᕐᔪᑎᕐᓂᐊᕐᓂᕐᒧᓪᓗ 

ᑐᑭᑖᕈᑕᐅᓯᒪᔪᑦ ᐊᕕᑦᑐᖅᓯᒪᔪᖏᓐᓂ ᓄᓇᑦᓯᐊᕐᒥ ᐅᓂᒃᑳᖑᓚᐅᖅᑐᑦ. ᓄᓇᕗᒻᒥ ᐊᐅᓚᑦᓯᖃᑎᒌᓐᓂᖏᑕ ᐃᓱᒪᒋᔭᐅᓯᒪᔪᑦ 

ᑎᑎᖅᑕᐅᓚᐅᖅᑐᑦ ᑲᑎᒪᓂᐅᔪᒥ. ᐅᓂᒃᑳᓕᐊᕆᓯᒪᔭᖓᑦ ᓄᓇᑦᓯᐊᒃᑯᑦ ᒐᕙᒪᒃᑯᖏᑦᑕ ᐋᖅᑭᑦᓱᖅᓯᒪᓂᖃᓗᐊᓚᐅᙱᑦᑐᑦ 

ᐊᒻᒪᓗ ᐊᐅᓚᑦᓯᖃᑎᒌᑦᑐᑦ ᖃᐃᖅᑯᔭᐅᓚᐅᖅᑐᑦ ᐊᐱᖅᓱᕆᐊᖅᑐᖁᔭᐅᓪᓗᑎᑦ, ᐃᓱᒫᓘᑎᒥᓂᒃ ᐅᖃᐅᓯᖃᕆᐊᖅᑐᕐᓗᑎᑦ, 

ᐱᖁᔨᕗᖔᕐᓕᐅᕐᓗᑎᓪᓗ ᐊᑐᓕᖁᔭᐅᔪᓂᒃ. ᐅᖃᖃᑎᒌᓐᓂᐅᔪᑦ ᒪᑐᐃᖓᓚᐅᖅᑐᑦ. ᐊᕙᑎᓕᕆᔨᒃᑯᑦ ᐱᓕᕆᕕᖓ 

ᓯᕗᓕᓚᐅᖅᑐᑦ ᐅᖃᖃᑎᒌᓐᓂᐅᔪᓂ ᐊᒻᒪᓗ ᒪᑐᐃᖓᑎᑕᐅᓪᓗᓂ ᐅᖃᐅᓯᖃᕈᒪᔪᓄᑦ ᐆᒪᔪᕐᓂᐊᖅᑎᒃᑯᖏᓐᓂ.  

 

3.0 ᑭᒃᑯᓕᒫᖅᓯᐅᑎ ᐊᒻᒪᓗ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᕆᐊᕐᕕᐅᓯᒪᓂᖓᑕ 

ᓇᐃᓪᓕᒋᐊᖅᓯᒪᔪᖅ 
 

ᐱᔾᔪᑎᖓ ᑕᒪᑐᒪ ᐅᖃᕆᐊᖅᑐᖅᓯᒪᓂᐅᑉ ᑐᑭᓯᓇᑦᓯᐊᖅᑐᒥᒃ ᐅᖃᐅᓯᐅᓚᐅᖅᑐᖅ ᑐᑭᓯᒋᐊᕈᑎᑦᓴᐃᓪᓗ 

ᑐᓂᔭᐅᓚᐅᖅᓱᑎᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᓯᕗᓂᒻᒪᕆᐊᒍᑦ ᐅᖃᕆᐊᖅᑐᕐᕕᐅᓚᐅᖅᑎᓐᓇᒋᑦ, ᐊᒻᒪᓗ 

ᐱᒋᐊᓕᖅᑎᓪᓗᒋᑦ ᑲᑎᒪᓂᖏᑦ. ᐊᒥᓲᓚᐅᖅᑐᑦ ᐊᐱᖅᑯᑎᐅᔪᑦ, ᐃᓱᒫᓘᑎᐅᔪᑦ, ᐱᖁᔨᕗᖔᖅᑕᐅᔪᓪᓗ ᐅᖃᐅᓯᐅᔪᑦ 

ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓄᑦ. ᕗᓘᓅᔅ ᑲᓇᓐᓇᕐᒥ ᑐᑦᑐᖏᑦ ᐱᒻᒪᕆᐅᔪᑦ ᐊᓐᓇᐅᒪᒍᓐᓇᕐᓂᖓᓐᓄᑦ ᓄᓇᓕᖓᑦᑕ 

ᖁᕐᓗᖅᑐᖅ. ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ ᐊᖏᓪᓕᒋᐊᖁᔨᓪᓗᑎᑦ ᐊᒪᕈᕐᓂᐊᕐᓂᕐᒧᑦ ᐱᓕᕆᐊᖑᔪᒥᒃ 

ᐃᑲᔪᖅᓯᒐᔭᖅᓱᓂᓪᓗ ᐆᒪᔪᕐᓂᐊᖅᑎᓂᒃ ᐊᒥᖏᑦ ᓂᐅᕐᕈᓯᐅᕐᑕᐅᕙᓪᓗᑎᑦ ᐊᒪᕈᔭᐃᑦ. ᒪᑯᐊ ᒪᓕᑦᑐᑦ ᐊᑖᓂ ᓇᓗᓇᐃᖅᓯᔪᑦ 

ᓇᐃᓪᓕᒋᐊᖅᓯᒪᓪᓗᑎᑦ ᐅᖃᕆᐊᖅᑐᖅᓯᒪᓂᐅᓚᐅᖅᑐᑦ. 

3.1. ᖁᕐᓗᖅᑐᕐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ − ᑐᑭᓯᒋᐊᖅᑎᑦᓯᓂᕐᒧᑦ ᑲᑎᒪᓂᖅ 2018−ᒥ 

ᑭᓪᓕᓯᓂᐊᕈᑏᑦ ᓇᓕᖅᑲᖏᓐᓂᑦ 
 

ᐱᔾᔪᑎᖏᑦ ᐅᖃᕆᐊᖅᑐᖅᓯᒪᓃᑦ: 

ᐊᑐᖅᑕᐅᓗᐊᖅᐸᖏᑦᑐᒥ ᑲᑎᒪᑎᑦᓯᓚᐅᖅᑐᑦ ᖁᕐᓗᖅᑐᕐᒥ ᐅᓪᓗᖓᓂ ᕕᕝᕗᐊᕆ 20, 2019. ᐱᔾᔪᑎᒋᔭᐅᓗᐊᓚᐅᖅᑐᖅ 

ᑲᑎᒪᓂᐅᔪᒧᑦ ᑐᑭᓯᒋᐊᖅᑎᑕᐅᓪᓗᑎᑦ ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐱᔪᓂ 2018 ᑭᓪᓕᓯᓂᐊᕈᑏᑦ 

ᓇᓕᖅᑲᖏᓐᓂ ᐊᒻᒪᓗ ᓄᑖᙳᕆᐊᖅᓯᒪᔪᓂᒃ ᖃᑦᓯᐅᓂᖏᑕ ᒥᑦᓵᓃᓐᓂᖏᑦ. ᑖᓐᓇ ᑲᑎᒪᓂᖅ ᐱᕕᑦᓴᖃᖅᑎᑦᓯᓚᐅᖅᑐᖅ 

ᑐᑭᓯᒋᐊᖅᑎᑦᓯᓂᕐᒥ ᑲᑎᒪᔪᓕᐊᖅᓯᒪᔪᓂᒃ ᐅᓪᓗᒥᐅᓕᖅᑐᖅ ᐊᐅᓚᑦᓯᒍᑎᐅᔪᓂᒃ ᐱᖁᔨᕗᖔᖅᓯᒪᓂᒃᑯᑦ ᓄᓇᑦᓯᐊᕐᒥ.  
 

ᐅᓪᓗᖅ: ᕕᕝᕗᐊᕆ 20, 2019 ᐱᒋᐊᖅᓱᓂ 3:10 pm ᑎᑭᓪᓗᒍ 6:30 pm 
 

ᑭᒡᒐᖅᑐᐃᔪᑦ: 

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ: ᕚᕕ, ᐊᓇᕕᓗᒃ ᑭᐊᕙᓐ ᑲᓚᓐᕘᒃ (ᐃᑦᓯᕙᐅᑕᖅ), ᔭᐃᑯᐱ, ᒪᐃᔪᓪᔅ ᐲᑐᓴᓐ, ᐊᓛᓇ, ᓯᑖᓐᓕ 

ᑲᐅᐸᓐᑐ, ᔭᐃᑯ ᐸᓗᖓᔭᒃ 

ᓄᓇᑦᓯᐊᕐᒥ ᐆᒪᔪᓕᕆᔨᒻᒪᕆᒃ: ᔮᓐ ᐋᑕᒻᔨᐅᔅᑭ (Jan Adamczewski) 

ᑎᐅᓪᕼᐊᐅᓯ (Dalhousie): ᓘᓯᐊ ᕚᓂᖕ (Lucia Fanning), ᔭᐃᑦ ᐆᐊᓐ (Jade Owen) 

ᓄᓇᑦᓯᐊᕐᒥ ᐆᒪᔪᓕᕆᔨᒻᒪᕆᒃ: ᓯᑏᕝ ᕙᐅᓛᒃ (Steve Barlock) 

ᐱᓕᕆᕕᖓᑦ ᐊᕙᑎᓕᕆᔨᒃᑯᑦ: ᑎᐅᕆ ᒥᐅᓪᑕᓐ (Terry Milton),  ᕋᓱᓪ ᐊᕿᐊᕈᖅ (Russell Akeaagok), ᐋᓚᓐ 

ᓂᑉᑕᓇᑦᑎᐊᖅ (Allen Niptinatiak), ᑭᐊᕙᓐ ᒥᑑᐃᓐ (Kevin Methuen), ᓖᓴ−ᒪᕇ ᓕᒃᑯᓘᒃ (Lisa-Marie Leclerc) 
 

ᓇᐃᓪᓕᒋᐊᖅᓯᒪᔪᑦ ᐅᖃᐅᓯᐅᓚᐅᖅᑐᑦ: 

ᕗᓘᓅᔅ ᑲᓇᓐᓇᕐᒥ ᑐᑦᑐᖏᑦ ᓄᓇᐅᑉ ᑭᓪᓕᖃᖃᑎᒌᑦᑐᓄᑦ ᑐᑦᑐᒋᔭᐅᔪᑦ ᐊᒻᒪᓗ ᒐᕙᒪᒃᑯᖏᑦ ᓄᓇᑦᓯᐊᑉ ᓯᕗᓕᖅᑐᑦ 

ᖃᐅᔨᓴᕐᓂᕐᒥ ᑖᒃᑯᓂᖓ ᑐᑦᑐᓂᒃ. ᔮᓐ ᐋᑕᒻᔨᐅᔅᑭ, ᒐᕙᒪᒃᑯᖏᓐᓂ ᓄᓇᑦᓯᐊᑉ ᐊᕙᑎᓕᕆᔨᒃᑯᖏᓪᓕ ᐊᒻᒪᓗ ᓄᓇᒦᖔᖅᑐᓂᒃ 

ᐊᑐᒃᑲᓐᓂᕈᓐᓇᖅᑐᓂᒃ ᐆᒪᔪᓕᕆᔨᒻᒪᕆᒃ, ᐅᓂᒃᑳᓚᐅᖅᑐᖅ 2018−ᒥ ᕿᑐᕐᖏᐅᕐᕕᖏᑦᑕ ᓄᓇᒥ ᑭᓪᓕᓯᓂᐊᕈᑎᖏᑦᑕ 

ᓇᓕᖅᑲᖏᓐᓂᒃ. ᓇᓗᓇᐃᖅᑕᐅᓚᐅᕆᓪᓗᓂ ᑕᐃᒫᑦᓴᐃᓐᓇᖅ ᖃᐅᔨᓴᕈᑎᐅᕙᑦᑐᑦ ᐊᓯᔾᔨᖅᓯᒪᙱᒻᒪᑕ ᑕᐃᒪᙵᓂᒃ 2010, 

ᑕᐃᒪᐃᒻᒪᑦ ᐊᓯᔾᔨᖅᓯᒪᓂᖏᑦ ᖃᑦᓯᐅᓂᖏᑕ ᐱᔾᔪᑕᐅᙱᑦᑐᖅ ᖃᐅᔨᓴᕈᑏᑦ ᐊᑐᖅᑕᐅᓂᖏᓐᓄᑦ. ᕿᒥᕐᕈᔭᐅᓂᖏᑦ 

ᑐᑦᑐᐃᑦ ᓄᓇᒥ ᐱᔭᕆᐊᑐᓚᐅᖅᑐᖅ ᐊᐱᓯᒪᓂᖅᓴᐅᓚᐅᕐᒪᑦ ᓄᓇ, ᑖᒃᑯᐊᓗ ᐃᓚᓕᐅᖅᑕᐅᓚᐅᖅᑐᑦ ᖃᐅᔨᓴᕈᑎᓄᑦ. 

ᑲᑎᓕᒫᕐᓗᒋᑦ ᓇᓚᐅᑦᓵᖅᑕᐅᓯᒪᔪᑦ ᐱᕈᕇᖅᓯᒪᓂᖏᑦ ᕗᓘᓅᔅ ᑲᓇᓐᓇᕐᒥ ᑐᑦᑐᐃᑦ ᒥᑦᓵᓃᑦᑐᑦ 19,249 ᐆᒪᔪᐃᑦ. 

ᕿᑐᕐᖏᐅᕐᓂᖏᑦ ᑖᒃᑯᐊ ᑐᑦᑐᐃᑦ ᐱᐅᔪᑦ, 83%, ᑭᓯᐊᓂᓕ ᐅᑭᐊᑦᓵᒃᑯᑦ ᕿᑐᕐᖓᖏᑦ ᐊᓈᓇᖏᓪᓗ ᐃᓄᐃᓴᑦᑐᑦ, 

0.25, ᐊᒻᒪᓗ ᐊᓈᓇᖏᑦᑕ ᐆᒪᖃᑦᑕᕐᓂᖏᑦ ᐊᑉᐸᓯᑦᑐᑦ, 0.72. ᐆᒪᔪᖅᑕᐅᕙᓐᓂᖏᑦ ᑲᑦᓰᓐᓇᐅᔪᑦ ᒫᓐᓇᒧᑦ, ᑕᐃᒪᐃᒻᒪᑦ 

ᐊᒥᓲᓗᐊᖅᑐᓂᒃ ᑐᑦᑐᓂᐊᕐᓂᖅ ᐱᔾᔪᑕᐅᓚᕿᙱᑦᑐᖅ ᖃᑦᓰᓐᓇᕈᖅᐸᓪᓕᐊᓕᖏᓐᓄᑦ. 

 

ᑖᒃᑯᐊ ᒪᓕᑦᓱᒋᑦ ᒥᑦᓴᐅᓵᕈᑏᑦ, ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᔩᑦ (ACCWM) 

ᓄᑖᙳᕆᐊᕆᓚᐅᖅᑐᑦ ᖃᓄᐃᓐᓂᖏᓐᓂᒃ ᕗᓘᓅᔅ ᑲᓇᓐᓇᕐᒥ ᑐᑦᑐᖏᓐᓂᑦ ᐊᐅᐸᔮᖓᔪᒥᒃ ᐊᐅᐸᖅᑐᕈᖅᑎᑕᐅᓪᓗᓂ. 

ᑎᓕᑦᓱ (Tlicho) ᒐᕙᒪᒃᑯᖏᑦ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᑦ ᐱᖁᔨᕗᖔᕐᓂᒃᑯᑦ ᐃᓄᐃᓴᓪᓕᒋᐊᖁᔨᔪᑦ 

ᑐᑦᑐᑦᑕᐅᒍᓐᓇᖅᑐᓂᒃ 750−ᖑᔪᓂᒃ (2016 ᒍᐃᒃᐄᔨ (Wek’èezhìi) ᓄᑖᙳᕈᓐᓇᖅᑐᓂᒃ ᐊᑐᖅᑕᐅᒍᓐᓇᖅᑐᓂ 

ᑲᑎᒪᔨᖏᑦᑕ ᑐᑭᑖᕈᑎᖓᑦ) ᐃᓄᐃᓴᓪᓕᒋᐊᖅᑕᐅᓗᑎᑦ 300 ᐊᖑᓴᓪᓗᐃᑦ ᑐᑦᑐᑦᑕᐅᒍᓐᓇᖅᑐᑐᐊᑦ. ᖄᒃᑲᓐᓂᐊᒍᑦ 

ᐃᓄᐃᓴᓪᓕᒋᐊᕆᓂᖅ ᑲᑎᓪᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ, ᓄᓇᑦᓯᐊᑉ ᒐᕙᒪᒃᑯᖏᑦ ᖁᕝᕙᕆᐊᕆᔪᑦ ᐊᒪᕈᖅᑕᐅᒍᓐᓇᖅᑐᓂᒃ 

ᕗᓘᓅᔅ ᑲᓇᓐᓇᕐᒥ ᑐᑦᑐᐃᑦ ᐅᑭᐊᓪᓕᕕᖏᓐᓂ, ᓴᖅᑭᔮᖅᑎᑦᓯᓗᑎᓪᓗ ᐊᐅᓚᑦᓯᒍᑎᐅᔪᓂᒃ ᐱᖁᔨᕗᖔᕐᓂᒃᑯᑦ ᓇᔪᒐᖏᑦ 

ᓴᐳᑎᔭᐅᖁᓪᓗᒋᑦ ᐊᒻᒪᓗ ᐃᓕᓐᓂᐊᕈᑎᐅᓗᑎᑦ.  
 

ᑕᐃᒪᙵᓂᒃ ᑐᑦᑐᖏᑦ ᖃᑦᓰᓐᓇᕈᖅᐹᓪᓕᓪᓚᕆᑦᓯᒪᑎᓪᓗᒋᑦ, ᒐᕙᒪᒃᑯᖏᑦ ᓄᓇᑦᓯᐊᕐᒥ ᖃᐅᔨᓴᕆᐊᓪᓚᓐᓂᖃᕐᓂᐊᖅᑐᑦ 

ᑖᒃᑯᓂᖓ ᑐᑦᑐᓂᒃ. ᑕᐃᒪᐃᒻᒪᑦ ᖃᑦᓯᐅᓕᕐᒪᖔᑕ ᑭᓪᓕᓯᓂᐊᖅᑕᐅᖃᑦᑕᕐᓂᐊᖅᑐᑦ ᐊᕐᕌᒎᒃ ᒪᕐᕉᒃ ᓈᒐᐃᑉᐸᑕ, 

ᖃᓄᐃᓕᖓᓕᕐᒪᖔᑕᓗ ᖃᐅᔨᓴᖅᑕᐅᕙᓪᓗᑎᑦ ᔫᓂ/ᐆᑦᑑᐱᕆ ᐊᒻᒪᓗ ᒫᑦᓯᐅᓕᕈᓂ ᐊᕐᕌᒍᑕᒫᑦ ᐊᒻᒪᓗ ᐅᔭᒥᑦᑕᐅᓯᒪᔪᑦ 

ᑐᑦᑐᐃᑦ ᐊᒥᓱᙳᕆᐊᖅᑕᐅᓂᐊᖅᑐᑦ 50−ᒥᑦ 75−ᒧᑦ.  

ᐅᖃᐅᓯᕆᔭᐅᔪᑦ ᐊᒻᒪᓗ ᐊᐱᖅᑯᑎᐅᔪᑦ: 

ᐃᓚᖓᑦ ᐊᐱᕆᓚᐅᖅᑐᖅ ᖃᓄᐃᑦᑐᓂᒃ ᖃᐅᔨᓴᕈᑎᖃᕐᒪᖔᑕ. ᑲᑎᒪᔩᑦ ᐃᓚᖓᑦ ᐊᐱᕆᓚᐅᖅᑐᖅ ᓱᒻᒪᑦ ᓯᓈᓃᑦᑐᑦ 

ᓈᓴᖅᑕᐅᓂᕐᒪᖔᑕ 2015−ᒥ ᑭᓯᐊᓂᓕ ᓈᓴᖅᑕᐅᒐᑎᑦ 2018−ᒥ. ᑕᒪᓐᓇ ᖃᐅᔨᓴᕐᕕᕕᓂᐅᔪᖅ ᖃᖓᑕᕕᐅᓚᐅᙱᑦᑐᖅ 

2018 ᖃᐅᔨᓴᕐᓂᖃᖅᑎᓪᓗᒋᑦ ᐅᐱᓐᓇᕋᓂ ᐅᔭᒥᑦᑕᐅᓯᒪᔪᑦ ᐆᒪᔪᐃᑦ ᑎᑭᐅᑎᑕᐃᓐᓇᓚᐅᕐᒪᑕ ᕿᑐᕐᖏᐅᕐᕕᖏᓐᓄᑦ, 

ᑕᐃᑲᓂ ᐆᒪᔪᖅᑕᖃᓚᐅᙱᑦᑐᖅ 2015−ᒥ, ᐊᒻᒪᓗ ᖃᐅᔨᒪᔭᐅᓪᓗᑎᑦ ᐊᕐᕌᒎᑉ ᑭᖑᓪᓕᖏᓐᓂ ᐊᑐᒃᑲᓐᓂᖃᑦᑕᕆᐊᖏᑦ 

ᕿᑐᕐᖏᐅᓚᐅᖅᑎᓪᓗᒋᑦ.  



8  

3.2. ᓯᕗᓪᓕᖅᐹᒥ ᐅᖃᕆᐊᖅᑐᕐᕕᐅᓯᒪᓂᖅ ᐱᓕᕆᕕᖓᑕ ᐊᕙᑎᓕᕆᔨᒃᑯᑦ ᑲᑎᓕᒫᕐᓗᒋᑦ 

ᑐᑦᑐᑦᑕᐅᒍᓐᓇᖅᑐᓂᒃ ᐱᖁᔨᕗᖔᕐᓂᒃᑯᑦ 
 

ᐱᔾᔪᑎᖓ ᐅᖃᕆᐊᖅᑐᕐᕕᐅᓯᒪᓃᑦ: 

 

ᐅᖃᕆᐊᖅᑐᕐᕕᐅᓯᒪᓂᕐᒧᑦ ᐱᓕᕆᐊᖑᓚᐅᖅᑐᑦ ᖁᕐᓗᖅᑐᕐᒥ ᐅᓪᓗᖓᓂ ᔫᓂ 12, 2019. ᐱᔾᔪᑎᒋᓗᐊᓚᐅᖅᑕᖓᑦ 

ᑲᑎᒪᓂᐅᔪᒥ ᐅᖃᖃᑎᒌᒃᑲᓐᓂᕐᓂᖅ ᐊᐅᓚᑦᓯᔨᐅᖃᑕᐅᔪᑦ ᒥᑦᓵᓅᖓᔪᓂᒃ ᕗᓘᓅᔅ ᑲᓇᓐᓇᕐᒥ ᑐᑦᑐᖏᑦᑕ ᓯᕗᓂᑦᓴᑎᓐᓂ 

ᐊᐅᓚᑦᓯᒍᑎᑦᓴᓂᒃ ᐱᖁᔨᕗᖔᕐᓂᒃᑯᑦ. ᑖᓐᓇ ᑲᑎᒪᓂᐅᔪᖅ ᐱᕕᑦᓴᖃᖅᑎᑦᓯᓚᐅᖅᑐᖅ ᑐᑭᓯᒋᐊᖅᑎᑦᓯᓂᕐᒥ 

ᑲᑎᒪᒋᐊᖅᑐᖅᓯᒪᔪᓂᒃ  ᐊᕙᑎᓕᕆᔨᒃᑯᑦ ᐱᖁᔨᕗᖔᕈᑎᖓᓐᓂᒃ ᖃᑦᓰᓐᓇᕈᕆᐊᖅᑕᐅᓗᑎᑦ ᑲᑎᓕᒫᕐᓗᒋᑦ 

ᑐᑦᑐᑦᑕᐅᒍᓐᓇᖅᑐᑦ 107−ᖑᓗᑎᑦ ᐊᖑᓴᓪᓗᐃᑦ ᐱᔭᐅᒍᓐᓇᖅᑐᑐᐊᑦ ᒪᓕᑦᓱᒋᑦ ᐊᑐᐃᓐᓇᐅᔪᑦ ᓄᑖᑦ ᖃᐅᔨᓴᕈᑎᒥᓃᑦ 

ᓇᓕᖅᑲᖏᑦ. 
 

ᐅᓪᓗᖅ: ᔫᓂ 12, 2019  
 

ᑭᒡᒐᖅᑐᐃᔪᑦ: 

ᑲᑎᒪᔪᓕᐊᖅᓯᒪᔪᑦ: ᔮᓐ (ᒐᕙᒪᒃᑯᖏᑦ ᓄᓇᑦᓯᐊᑉ), ᑯᐊᕈ ᓂᐅᒪᓐ (Coral Newman) (ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦᑕ ᐊᐅᔭᒃᑯᑦ ᐃᓕᓐᓂᐊᖅᑎᐅᓪᓗᓂ ᐱᓕᕆᔪᖅ), ᔭᕝ ᑲᓚᐅᒃ (Geoff Clark) (ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ), ᓯᐅᕈᓪ (Cheryl) (ᓄᓇᕗᑦ ᑐᙵᕕᒃ), ᑎᐅᕆ (Terry) (ᐊᕙᑎᓕᕆᔨᒃᑯᑦ), ᐋᓚᓐ (Allen) 

(ᐊᕙᑎᓕᕆᔨᒃᑯᑦ) ᕗᐃᐅᓪ (Breale) (ᐊᕙᑎᓕᕆᔨᒃᑯᑦ ᐊᐅᔭᒃᑯᑦ ᐃᓕᓐᓂᐊᖅᑎᐅᓪᓗᓂ ᐱᓕᕆᔪᖅ), ᓖᓴ (Lisa) 

(ᐊᕙᑎᓕᕆᔨᒃᑯᑦ), ᑭᐊᕙᓐ (ᐊᕙᑎᓕᕆᔨᒃᑯᑦ), ᐊᒫᓐᑕ (Amanda) (ᐆᒪᔪᕐᓂᐊᖅᑎᒃᑯᑦ ᐊᖏᔪᖅᑳᖓᑦ) ᐊᒻᒪᓗ ᕚᕕ 

(Bobby) (ᐆᒪᔪᕐᓂᐊᖅᑎᒃᑯᑦ ᐊᓪᓚᑦᑎᖓᑦ).  

ᓕᐅᕆ ᐋᑦᔪᓐ (Larry Adjun) (ᐊᓚᒃᑲᙱᑦᑐᖅ, ᐱᔾᔪᑎᑦᓴᖃᕋᒥ)  

 

ᓇᐃᓪᓕᒋᐊᖅᓯᒪᔪᖅ ᐅᖃᖃᑎᒌᓐᓂᐅᔪᖅ: 
 

ᑭᓪᓕᓯᓂᐊᕐᓂᕐᒧᑦ ᓇᓕᖅᑲᖏᑦ ᐅᓂᒃᑳᖑᒃᑲᓐᓂᓚᐅᖅᑐᑦ ᐊᑕᐅᓯᐊᒃᑲᓐᓂᖅᓱᑎᑦ, ᐱᖃᓯᐅᑎᓚᐅᕆᓪᓗᑎᑦ ᒫᓐᓇᒃᑯᑦ 

ᐊᐅᓚᑦᓯᒍᑎᐅᔪᑦ ᓄᓇᑦᓯᐊᕐᒥ. ᑖᒃᑯᐊ ᕗᓘᓅᔅ ᑲᓇᓐᓇᕐᒥ ᑐᑦᑐᐃᑦ ᖃᑦᓯᐅᓂᖏᑦ ᒥᑦᓴᐅᓵᖅᑕᐅᓯᒪᔪᑦ 

19,149−ᖏᓐᓃᒋᐊᖏᑦ, ᐃᓄᐃᓴᓪᓕᒋᐊᖅᓯᒪᓪᓗᑎᑦ 50%-ᒥᒃ ᑕᐃᒪᙵᓂᒃ 2015−ᖑᓚᐅᖅᑎᓪᓗᒍ. 

ᐊᓐᓇᐅᒪᒍᓐᓇᕐᓂᖏᑦ ᑐᑦᑐᖏᑦᑕ ᐱᐅᓯᕚᓪᓕᕐᓂᐊᖅᑑᔮᙱᑦᑐᑦ (ᕿᑐᕐᖓᑦᓴᑖᖅᐸᓐᓂᖏᑦ 83% ᐱᐅᔪᖅ ᑕᒪᓐᓇ, 

ᓄᕐᕋᖏᑦ ᐃᓄᐃᓴᑦᑑᓪᓗᑎᑦ: ᐊᕐᓇᕕᐊᖏᑦ ᐅᑭᐊᑦᓵᒃᑯᑦ 25%−ᖑᔪᑦ, ᐱᕈᕇᖅᐸᓐᓂᖏᑕᓗ ᐊᕐᓇᕕᐊᖏᑦᑕ 

ᐊᑉᐸᓯᑦᑑᓪᓗᓂ 72%−ᒥ). ᐃᓄᐃᓴᓪᓕᕙᓪᓕᐊᓂᖏᑦ ᐱᔾᔪᑎᖃᖅᑑᔮᖅᑐᑦ ᓄᓇᐅᑉ ᐱᐅᓯᖓ ᐱᔾᔪᑕᐅᓪᓗᓂ ᐊᒻᒪᓗ 

ᓂᕐᔪᑎᓄᑦ ᐊᓯᖏᓐᓄᑦ ᐱᔭᐅᕙᓐᓂᖏᓐᓄᑦ; ᑐᑦᑐᑦᑕᐅᖃᑦᑕᖅᑐᐃᑦ ᐃᓄᐃᓴᓐᓂᖅᓴᐅᓚᐅᖅᑐᑦ ᐱᔭᐅᒍᓐᓇᖅᑐᓂᒃ 

ᐊᕐᕌᒍᐃᑦ ᐱᖓᓱᑦ ᖄᖏᖅᑐᓂ ᐱᔭᕆᐊᑐᓗᐊᓚᐅᕐᓂᖓᓄᑦ ᐅᐸᒋᐊᖏᑦ ᑐᑦᑐᖏᑦ.  

 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ (KIA) ᑭᒡᒐᑐᖅᑎᖓ ᐅᖃᓚᐅᖅᑎᓪᓗᒍ ᓱᓕᔪᖅᓴᕐᓂᕋᖅᓱᓂ ᑐᓂᔭᐅᔪᓂ 

ᑐᑭᓯᒋᐊᕈᑎᓂᒃ ᐅᓂᒃᑳᓕᐊᖑᓯᒪᔪᓂᒃ ᐊᐱᖅᑯᑎᑦᓴᖃᓚᐅᕋᓂᓗ, ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᓱᓕ 

ᑲᑎᒪᓚᐅᙱᑦᑐᑦ ᕿᒥᕐᕈᓂᖃᕐᓂᒃᑯᑦ ᐅᓂᒃᑳᓕᐊᖑᓯᒪᔪᒥᒃ. ᑕᐃᑦᓱᒪᓂ, ᐃᑲᔪᖅᑐᐃᒍᓐᓇᓚᐅᙱᑦᑐᑦ ᐅᓂᒃᑳᓕᐊᖑᓯᒪᔪᒥᒃ 

ᓇᓕᖅᑲᖏᓐᓂᓪᓗ ᐅᓂᒃᑳᖅᑕᐅᔪᓂᒃ. ᑕᒪᒃᑮᒃ ᐅᔾᔨᕈᓱᓚᐅᖅᑑᒃ ᖃᑦᓰᓐᓇᕈᖅᐹᓪᓕᕆᐊᖏᑦ, ᑭᓯᐊᓂᓕ ᐃᑉᐱᒋᔭᖃᓚᐅᖅᑑᒃ 

ᑕᒪᓐᓇ ᐱᐅᓯᕆᔭᐅᒋᐊᖓ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓱᒪᒋᔭᖃᕐᒪᑕ ᐃᓱᒫᓗᓐᓇᙱᒋᐊᖓ ᑐᐊᕕᕐᓇᖏᓪᓗᓂ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓕᑕᖅᓯᔪᑦ ᐱᐅᖅᓱᐊᕆᐊᖃᕐᓂᕐᒥᓐᓂ ᑕᒪᓐᓇᓗ ᐱᓕᕆᐊᖑᒋᐊᖃᖅᓱᓂ ᕗᓘᓅᔅ 

ᑲᓇᓐᓇᕐᒥ ᑐᑦᑐᖏᓐᓄᑦ.  

 

ᐱᖁᔨᕗᖔᓚᐅᖅᑐᑦ ᑐᑦᑐᑦᑕᐅᒍᓐᓇᖅᑐᐃᑦ ᖃᑦᓰᓐᓇᐅᓂᖅᓴᐅᓯᒪᒻᒪᑕ 340 ᑐᑦᑐᐃᑦ ᐱᔭᐅᒍᓐᓇᖅᑐᓂ 

ᐊᑐᓕᖅᑎᑕᐅᓯᒪᓕᖅᑎᓪᓗᒍ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᐃᑦ, ᑭᓪᓕᖃᕆᐊᖃᕐᓂᖏᑦ ᑐᑦᑐᑦᑕᐅᒍᓐᓇᖅᑐᑦ 

ᐱᑕᖃᕆᐊᑐᙱᒋᐊᖓ. ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐃᓱᒫᓘᑎᖃᕐᒪᑕ “ᒫᓐᓇᒃᑯᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ” 

340-ᖑᔪᓂᒃ. ᓄᓇᓕᖃᖅᑐᐃᑦ ᐃᑉᐱᒋᔭᖃᓚᐅᖅᑐᑦ ᑕᒪᓐᓇ ᐊᓯᒥᓐᓄᑦ ᐊᐅᓚᑕᐅᒋᐊᖓ. ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᐱᓕᕆᐊᖃᖅᑐᑦ ᐊᓯᐊᒍᑦ ᐊᐅᓚᑦᓯᒍᑕᐅᒍᓐᓇᖅᑐᓂᒃ ᕗᓘᓅᔅ ᑲᓇᓐᓇᕐᒥ ᑐᑦᑐᖏᓐᓄᑦ. ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ 

ᑲᑎᒪᔨᖏᑦ ᐃᑉᐱᒋᔭᖃᖅᑐᑦ ᓄᓇᓕᖓᑦᑕ ᐱᓕᕆᐊᕆᓯᒪᔭᖏᑦ ᐊᐅᓚᑦᓯᓂᕐᒧᑦ ᐸᕐᓇᐅᑎ ᐊᑐᖅᑕᐅᖁᔨᓪᓗᑎᑦ 

ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂ. ᑕᐃᒪᐃᒐᓗᐊᖅᑎᓪᓗᒍ ᓄᓇᓕᓐᓂ ᐱᓕᕆᐊᖑᓯᒪᔪᖅ ᐊᐅᓚᑦᓯᓂᕐᒧᑦ ᐸᕐᓇᐅᑎ 

ᐊᖏᖅᑕᐅᓯᒪᑎᓐᓇᒍ ᐆᒪᔪᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ, ᐃᓚᖏᑦ ᖃᓄᐃᓕᐅᕆᐊᕈᑏᑦ, ᐊᑐᓕᖅᑎᑕᐅᒌᖅᓯᒪᓪᓗᑎᑦ, 

ᐊᑑᑎᓪᓚᕆᓐᓂᖓ ᓇᓗᓇᐃᖅᑕᐅᓯᒪᔪᖅ, ᑕᐃᒪᐃᓕᓯᒪᑎᓪᓗᒋᑦ ᖁᕐᓗᖅᑐᕐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ. 

ᖃᓄᐃᓕᐅᕆᐊᕈᑎᒋᔭᖏᑦ ᐃᓚᖃᖅᑐᑦ ᒪᑯᓂᖓ: ᓱᐃᓛᕿᓂᒃᑯᑦ ᑐᑦᑐᓂᐊᕆᐊᖃᙱᓂᖅ/ᓂᐅᕕᐊᑦᓴᖃᖅᑎᓄᑦ 

ᐱᔭᐅᒋᐊᖃᙱᑦᑐᑦ, ᐆᒪᔪᕐᕕᐅᒋᐊᖃᙱᑦᑐᑦ ᓄᓇᐃᑦ, ᑐᑦᑐᐃᑦ ᐲᖅᓯᕕᐅᕙᓪᓗᑎᑦ ᖃᐅᔨᓴᖅᑕᐅᒐᑦᓴᓂᒃ, 

ᐃᓕᓐᓂᐊᑎᑦᓯᒍᑎᐅᔪᑦ ᑐᑦᑐᓕᕆᓂᕐᒧᑦ, ᐊᓯᖏᓐᓂᓗ ᓂᕿᑐᐃᓐᓇᖃᕋᓱᐊᕐᓂᖅ (ᐅᒥᒻᒪᓐᓂᒃ, ᐃᖃᓗᓐᓂᒃ, ᐊᒻᒪᓗ 

ᐊᕿᒡᒋᕐᓂᒃ).  

 

ᐊᑦᑐᐃᓂᖃᖅᓯᒪᓂᖓ ᒫᓐᓇᒃᑯᑦ ᓄᓇᓕᓐᓂ ᐱᓕᕆᐊᖑᓯᒪᔪᑦ ᐊᐅᓚᑦᓯᒍᑏᑦ ᐃᑲᔪᖅᑐᖅᑕᐅᔪᑦ ᐱᑕᖃᕇᕐᓂᖓᑕ 

ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ ᐃᑲᔪᖅᑐᖅᑕᐅᒋᓪᓗᑎᑦ ᐆᒪᔪᕐᓂᐊᖅᑎᒃᑯᑦ ᐱᓕᕆᔨᖏᓐᓄᑦ. ᑕᐃᒪᐃᒻᒪᑦ, 

ᐱᑕᖃᕇᕐᓂᖓᓄᑦ ᓄᑖᓂᒃ ᑐᑭᓯᒋᐊᕈᑎᓂᒃ ᐊᑐᐃᓐᓇᐅᔪᓂᒃ, ᐊᐅᓚᑦᓯᖃᑎᒌᑦᑐᐃᑦ ᐱᓕᕆᖃᑎᒌᐊᖃᖅᑐᑦ 

ᐃᑲᔪᖅᑕᐅᓗᑎᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᓄᑖᙳᕆᐊᕆᑎᓪᓗᒋᑦ ᐋᖅᑭᒋᐊᕆᑎᓪᓗᒋᓪᓗ ᐸᕐᓇᐅᑎᒋᓯᒪᔭᖏᓐᓂ. 

ᒫᓐᓇᒃᑯᑦ ᓇᓚᐅᖅᓵᖅᑕᐅᓯᒪᑎᓪᓗᒋᑦ ᖃᑦᓯᐅᓂᖏᑦ ᐃᓄᐃᓴᓪᓕᕙᓪᓕᐊᓂᖏᓪᓗ, ᐱᓕᕆᕕᖓᑦ ᐊᕙᑎᓕᕆᔨᒃᑯᑦ 

ᐱᖁᔨᕗᖔᖅᑐᐃᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᕐᓗᑎᑦ 107 ᐊᖑᓴᓪᓗᐃᑦ ᑭᓯᐊᓂᑐᐊᖅ. ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᐊᑭᕋᖅᑐᖅᑐᑦ ᑕᒪᑐᒥᖓ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ, ᑭᓯᐊᓂᓕ ᐊᖑᓴᓪᓗᐃᓐᓇᕐᓂᒃ ᑐᑦᑐᖃᑦᑕᕈᒪᔪᑦ.  

ᑕᒪᓐᓇ ᐃᑲᔪᖅᑐᖅᑕᐅᓂᐊᙱᑦᑐᖅ ᐱᓕᕆᖃᑎᒌᑦᑐᓄᑦ.  

ᓂᕐᔪᑏᑦ ᑐᑦᑐᓂᐊᖅᐸᑦᑐᑦ ᐅᖃᐅᓯᐅᓚᐅᕐᒥᔪᑦ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᒐᔭᖅᑐᑦ ᓂᕐᔪᑏᑦ 

ᑐᑦᑐᓂᐊᖅᐸᑦᑐᑦ ᐊᐅᓚᑕᐅᓂᖏᓐᓄᑦ, ᐱᓕᕆᐊᕆᔭᐅᓪᓚᕆᓪᓗᓂ ᑕᕝᕘᓇ ᐃᓕᖅᑯᓯᑐᖃᒃᑯᑦ ᐊᑐᖅᑕᐅᕙᑦᑐᐃᑦ 

ᐃᓕᓐᓂᐊᑎᑦᓯᓗᑎᓪᓗ ᐆᒪᔪᕐᓂᐊᕐᓂᐅᑉ ᖃᐅᔨᒪᒋᐊᓕᖏᓐᓂᒃ. ᐱᒋᐊᖃᖅᐸᑕ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᑲᔪᖅᑐᐃᓂᐊᖅᑐᑦ ᐱᓕᕆᐊᕆᔭᐅᓪᓚᕆᓐᓂᖏᑕ ᓂᕐᔪᑏᑦ ᑐᑦᑐᒐᓱᐊᖅᐸᑦᑐᑦ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᑮᓇᐅᔭᓂᒃ ᐊᑐᐃᓐᓇᕈᐃᒃᑲᓐᓂᕈᒪᔪᑦ ᐊᒪᕈᕐᓂᐊᕈᑎᑦᓴᓂᒃ, ᑮᓇᐅᔭᐃᑦ ᐃᑲᔪᖅᓯᒐᔭᖅᑎᓪᓗᒋᑦ ᐊᓯᕙᖅᑎᓂ ᐊᒪᕈᖅᓯᐅᕈᑎᓄᑦ 

ᐊᑭᖏᓐᓂ. ᐅᓇ ᓱᓕᔪᖅ, ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᓈᒻᒪᓴᙱᒋᐊᖏᑦ ᒥᑭᓗᐊᖅᓴᖅᓱᑎᑦ $300−ᓂᒃ 

ᐊᑭᓖᒍᑕᐅᕙᑦᑐᓂᒃ. ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐃᓚᐅᑎᑦᓯᓚᐅᙱᑦᑐᑦ ᑲᑎᓕᒫᕐᓗᒋᑦ ᑮᓇᐅᔭᖅᑖᕆᔭᐅᒍᓐᓇᖅᑐᑦ 

ᐊᖏᓂᖅᓴᐅᒋᐊᖏᑦ $300−ᓂᒃ ᐃᓚᐅᑎᑕᐅᑉᐸᑕ ᐊᒥᖏᑦᑕ ᓂᐅᕐᕈᑎᐅᓂᖏᑦ ᐊᓯᖏᓪᓗ ᐱᓕᕆᐊᑦᓴᐃᑦ 

ᐊᑐᖅᑕᐅᒍᓐᓇᖅᑐᑦ ᒐᕙᒪᒃᑯᓐᓃᖔᖅᑐᑦ ᐃᓚᐅᑎᑕᐅᑉᐸᑕ. ᐱᒋᐊᖅᑎᑕᐅᓚᐅᖅᓯᒪᒻᒪᓂᑦ ᐃᑲᔫᑎᑦᓴᐃᑦ ᐆᒪᔪᕐᓂᐊᖅᑎᓄᑦ 

ᐊᒪᕈᕐᓂᐊᖅᑎᑦᓯᓃᑦ, ᐆᒪᔪᕐᓂᐊᖅᑏᑦ ᑐᓂᓯᓯᒪᓕᖅᑐᑦ 100 ᐊᒪᕈᕐᓂ ᐱᔭᐅᓯᒪᔪᓂᒃ ᖃᐅᔨᓴᕋᑦᓴᓂᒃ. ᐅᖃᖅᓯᒪᑎᓪᓗᒋᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ, ᑖᓐᓇ ᓈᓴᐅᑎ ᐊᖏᓂᖅᓴᐅᒍᓐᓇᕆᐊᖓ ᐊᖏᓪᓕᒋᐊᖅᑕᐅᒍᓂ ᑮᓇᐅᔭᖅᑖᕆᔭᐅᒍᓐᓇᖅᑐᑦ 

ᐊᒪᕈᕐᓂᐊᕐᓂᕐᒧᑦ. ᐱᑎᑕᐅᒍᒪᙱᑦᑐᓪᓕ ᐊᒪᕈᕐᓂ ᐊᐅᓚᑦᓯᒍᑎᑦᓴᓂᒃ, ᑭᓯᐊᓂᓕ ᑮᓇᐅᔭᒃᑲᓐᓂᕐᓂᒃ ᐱᒍᒪᔪᑦ ᓂᐅᕕᕐᕕᓐᓂ 

ᓂᕿᑖᕈᑎᑦᓴᓂᒃ ᐊᑭᓕᖅᑐᕆᐊᓕᓐᓄᓗ. ᐅᖃᐅᓯᖃᓚᐅᕐᒥᔪᑦ ᐊᒃᖤᐃᑦ ᐱᒻᒪᕆᐅᒋᐊᖏᓐᓂ ᑐᑦᑐᐃᑦ 

ᖃᓄᐃᓪᓗᐊᕐᓂᖏᓐᓄᑦ. ᑕᑯᔭᐅᒐᔪᑦᑐᑦ ᐊᒃᖤᐃᑦ ᐊᑎᖅᑕᓛᖃᖅᑎᓪᓗᒋᑦ ᐊᑯᓐᓂᖏᓐᓂ ᒪᕐᕉᒃ ᓯᑕᒪᐃᓪᓗ, ᑕᒪᓐᓇᓗ 

ᓇᓗᓇᐃᒃᑯᑕᐅᓪᓗᓂ ᐊᒥᒐᙱᓐᓂᖏᓐᓄᑦ. ᑕᐃᒪᐃᒻᒪᑦ ᖁᕐᓗᖅᑐᕐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᓱᐃᓛᕿᓂᒃᑯᑦ 

ᐊᒃᖤᒃᑕᐅᒍᓐᓇᖅᑐᓂᒃ ᐊᒥᓱᙳᕆᐊᖁᔨᔪᑦ 15−ᖑᓕᕐᓗᑎᑦ ᐊᒃᖤᒃᑕᐅᒍᓐᓇᖅᑐᑦ ᓄᓇᓕᖓᓐᓂ ᐊᐅᓚᑕᐅᓂᖅᓴᐅᖁᓪᓗᒋᑦ 

ᑕᒪᒃᑯᐊ ᑐᑦᑐᓂᐊᖅᐸᑦᑐᑦ.  

 

ᐱᖁᔨᕗᖔᕈᑎ ᑐᕌᖓᔪᖅ ᒐᕙᒪᒃᑯᖏᓐᓄᑦ ᓄᓇᕗᑦ: 

 

ᐃᓚᐅᖃᑕᐅᓚᐅᙱᓐᓂᖓᓄᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦᑕ ᐊᖏᔪᖅᑳᖓᑦ, ᐃᓚᐅᒻᒥᑎᓪᓗᒋᑦ ᐊᒥᓲᓂᖅᓴᐃᑦ 

ᑲᑎᒪᔨᖏᑦ, ᑖᒃᑯᐊ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑐᓂᔭᐅᑕᐃᓐᓇᓚᐅᕐᒪᑕ ᖃᐅᔨᒃᑲᐃᒍᑎᒥᒃ ᐅᐸᓗᖓᐃᔭᕈᑎᑦᓴᒥᒃ 

ᑕᒪᑐᒧᖓ ᑲᑎᒪᓂᐅᔪᒧᑦ, ᐅᖃᓕᒫᓚᐅᕐᓇᑎᓪᓗ ᐅᓂᒃᑳᓕᐊᖑᓯᒪᔪᕐᒥᒃ, ᐅᖃᐅᓯᖃᕈᒪᓚᐅᙱᑦᑐᑦ ᓯᕗᓂᑦᓴᑎᓂ 

ᐊᐅᓚᑦᓯᓂᕐᒧᑦ ᐊᑐᖅᑕᐅᒐᔭᖅᑐᓂᒃ, ᓲᕐᓗ ᐃᓄᐃᓴᓪᓕᒋᐊᕆᓂᖅ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ. ᑕᑯᓚᐅᖅᑐᐃᓪᓕ 

ᑕᒪᑐᒥᖓ ᑲᑎᒪᓂᐅᔪᒥ ᐱᒋᐊᕈᑎᒋᔭᐅᒋᐊᖓ ᐅᖃᕆᐊᖅᑐᕐᕕᐅᓂᕐᒧᑦ. ᑲᑎᒪᔨᖏᑦ ᐊᑕᕐᓂᖅᓴᐅᒋᐊᖃᕐᒪᑕ 

ᐅᖃᐅᓯᖃᒃᑲᓐᓂᕈᒪᑉᐸᑕ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ. ᐃᑉᐱᒋᔭᖃᓚᐅᕐᒥᔪᑦ ᑭᒃᑯᓕᒫᖅᑎᑦᓯᓂᕐᒥ 

ᐊᑲᕆᔭᖃᙱᒋᐊᖅ ᑕᒪᑐᒧᖓᓕᖓᔪᓂ, ᑲᑎᒪᔨᖏᑦ ᐅᖃᖃᑎᒌᓚᐅᙱᓐᓂᑯᖏᓐᓄᑦ (ᓄᓇᓕᓐᓂ ᐱᓕᕆᐊᖑᓯᒪᔪᓂᒃ 

ᐊᐅᓚᑦᓯᓂᕐᒧᑦ ᐊᒻᒪᓗ ᐊᕙᑎᓕᕆᔨᒃᑯᑦ ᐱᖁᔨᕗᖔᕈᑎᖓᓐᓂᒃ). ᐃᓘᓐᓇᑎᑦ ᑲᑎᒪᔨᖏᑦ ᐊᓯᕙᖅᓯᒪᓚᐅᖅᑐᑦ, 

ᐊᑕᖏᖅᑐᐃᓐᓇᐅᒐᑎᓗ ᑐᑭᓕᐅᕐᓂᕐᒧᑦ.  

 

ᐅᖃᐅᓯᑦᓴᐃᑦ ᐊᒻᒪᓗ ᐊᐱᖅᑯᑎᑦᓴᐃᑦ: 

ᐱᑕᖃᙱᑦᑐᖅ 

 
 
 
 
 
 
 
 
 
 
 
 
 
 
 
 
 
 
 
 
 

3.3. ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑭᒃᑯᓕᒫᖅᑎᑦᓯᓂᖓᑦ ᐱᔾᔪᒋᓪᓗᒍ ᑲᑎᓕᒫᕐᓗᒋᑦ 

ᑐᑦᑐᑦᑕᐅᒍᓐᓇᖅᑐᓂᒃ ᐱᖁᔨᕗᖔᖅᑕᐅᔪᒥᒃ 
 

ᐱᔾᔪᑎᖏᑦ ᐅᖃᕆᐊᖅᑐᕐᕕᐅᓯᒪᓃᑦ: ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑭᒃᑯᓕᒫᖅᑎᑦᓯᓚᐅᖅᑐᑦ ᓄᓇᓕᓐᓂ ᑐᓴᕈᒪᓪᓗᑎᑦ 

ᐅᖃᐅᓯᑦᓴᐅᔪᓂᒃ ᐊᒻᒪᓗ ᐃᓚᓕᐅᕈᑎᖃᕐᓗᑎᑦ ᐱᓕᕆᕕᖓᑕ ᐊᕙᑎᓕᕆᔨᒃᑯᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ 

ᐱᖁᔨᕗᖔᕈᑎᖓᓐᓂ. 

 

ᐅᓪᓗᖅ: ᐊᐅᒡᒍᓯ 28, 2019 

 

ᑭᒡᒐᑐᐃᔪᑦ: ᑭᐊᕙᓐ ᒪᑐᐃᓐ (Kevin Methuen) (ᐊᕙᑎᓕᕆᔨᒃᑯᑦ), ᕋᓱ ᐊᕿᐊᕈᖅ (Russell Akeeagok) 

ᐊᕙᑎᓕᕆᔨᒃᑯᑦ, ᑎᐅᕆ ᒥᐅᓪᑕᓐ (Terry Milton) (ᐊᕙᑎᓕᕆᔨᒃᑯᑦ), ᓕᐅᕆ ᐊᑦᔪᓐ (Larry Adjun) (ᖁᕐᓗᖅᑐᕐᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑕ ᐃᑦᓯᕙᐅᑕᖓᑦ), ᕚᕕ ᐊᓇᕕᓗᒃ (Bobby Anavilok) (ᖁᕐᓗᖅᑐᕐᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖓᑦ), ᔭᐃᑯ ᐸᓗᖓᔭᒃ (Jayko Palongayak) (ᖁᕐᓗᖅᑐᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖓᑦ), ᔪᐊᒐᓐ ᕗᓪᑦ (Jorgen 

Bolt) (ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ) 

 

ᓇᐃᓪᓕᒋᐊᖅᓯᒪᔪᑦ ᐅᖃᖃᑎᒌᓐᓂᐅᓚᐅᖅᑐᓂ: 

 

ᐅᐸᒍᑎᓚᐅᖅᑐᑦ ᑲᑎᒪᔪᓄᑦ 35 ᐃᓄᐃᑦ, ᑲᑎᒪᓂᕐᓗ ᐃᑲᕐᕌᓐᓂᒃ ᒪᕐᕉᓐᓂᒃ ᐊᐅᓚᓂᖃᓚᐅᖅᑐᖅ. ᕋᓱ ᐊᕿᐊᕈᖅ (COII) 

ᐱᓕᕆᐊᖃᓚᐅᖅᑐᖅ ᖃᑦᓯᓪᓚᕆᐅᓂᖏᓐᓂᒃ ᑐᑦᑐᑦᑕᐅᓯᒪᔪᑦ ᐊᑐᓕᖅᑎᑕᐅᓯᒪᓕᖅᑎᓪᓗᒍ ᑲᑎᓕᒫᕐᓗᒋᑦ 

ᑐᑦᑐᑦᑕᐅᒍᓐᓇᖅᑐᑦ ᐊᒻᒪᓗ ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑕ ᐃᑦᓯᕙᐅᑕᖓᑦ ᐅᖃᐅᓯᖃᓚᐅᖅᑐᖅ ᑖᒃᑯᓂᖓ ᓇᓕᖅᑲᖏᓐᓂᒃ 

ᑭᒃᑯᓕᒫᕆᐊᖅᑐᖅᓯᒪᔪᓄᑦ ᐊᑕᐅᓯᐊᕋᓂ. ᑐᑭᓯᒋᐊᖅᑎᑦᓯᓚᐅᕆᓪᓗᓂ ᐱᕈᔨᕗᖔᕈᑎᑦᑎᓐᓂ, ᖃᓄᕐᓗ ᑐᑦᑐᐃᑦ 

ᖃᑦᓰᓐᓇᕈᖅᐸᓪᓕᐊᑐᐃᓐᓇᕆᐊᖏᑦ. ᑭᐊᕙᓐ ᑐᑭᓯᒋᐊᖅᑎᑦᓯᓚᐅᖅᑐᖅ ᐊᕙᑎᓕᕆᔨᒃᑯᑦ ᐱᖁᔨᕗᖔᕈᑎᖓᑦ 

ᑭᒡᒐᖅᑐᐃᒋᐊᖓ ᖁᕐᓗᖅᑐᒥᐅᑦ ᐱᒍᓐᓇᖅᑕᖏᓐᓂᒃ 1.5%-ᖑᔪᓂᒃ ᑖᒃᑯᓄᖓ ᓄᑖᖑᓂᖅᐹᓄᑦ ᒥᑦᓴᐅᓵᕈᑕᐅᓯᒪᔪᓄᑦ 

ᖃᑦᓯᐅᓂᖏᓐᓂ, ᒪᓕᓪᓗᑎᑦ ᑐᑭᑖᕈᑎᖃᖅᓯᒪᔪᑦ ᑕᐃᒫᑦᓴᐃᓐᓇᖅ ᒫᓐᓇᒃᑯᑦ ᑐᑦᑐᑦᑕᐅᒍᓐᓇᖅᑐᓂ (340). ᑭᐊᕙᓐ 

ᐅᖃᐅᓯᒐᓛᓚᐅᕐᒥᔪᖅ  ᒍᐃᒃᐄᔨᒃᑯᑦ ᐊᕙᑎᓕᕆᓂᕐᒧᑦ ᑲᑎᒪᔨᖏᑦᑕ ᑐᑭᑖᕈᑎᒋᓯᒪᔭᖓᓐᓂ 1% ᑐᑦᑐᑦᑕᐅᒍᓐᓇᕐᓗᑎᑦ 

ᐊᑐᓕᖅᑎᑕᐅᓯᒪᓪᓗᓂ ᑕᒪᓐᓇ ᓄᓇᑦᓯᐊᕐᒥ, ᐅᖃᐅᓯᖃᖅᓱᓂ ᑕᒪᓐᓇ ᐊᕙᑎᓕᕆᔨᒃᑯᑦ ᐱᖁᔨᕗᖔᕈᑎᖓᑦ 

ᐱᕕᑦᓴᖃᕐᓂᖅᓴᐅᒋᐊᖓ ᐃᓱᒪᒋᔭᖃᖅᓯᓐᓈᖅᓱᑎᑦ ᐊᓐᓇᐅᒪᒋᐊᖃᕐᓂᖏᓐᓂ ᑐᑦᑐᐃᑦ.   

 

ᓕᐅᕆ ᐊᑦᔪᓐ ᑐᑭᓯᒋᐊᖅᑎᑦᓯᓚᐅᖅᑐᖅ ᐊᒪᖅᑯᐃᑦ ᖃᐅᔨᓴᖅᑕᐅᓂᕆᕙᑦᑕᖏᑦᑕ ᐃᓄᐃᓴᓗᐊᕐᓂᖏᓐᓂ ᐊᒻᒪᓗ 

ᐊᕙᑎᓕᕆᔨᒃᑯᑦ ᑐᑭᑖᕋᑖᓚᐅᕐᓂᖏᓐᓂ ᑲᔪᓯᑎᑦᓯᖏᑦᓱᑎᑦ ᐱᖁᔨᕗᖔᕈᑎᖓᓐᓂ ᐊᒃᖤᓂᒃ ᓂᕕᖓᑖᓂᒃ 

ᐱᒃᑲᓐᓂᕈᒪᑎᓪᓗᒋᑦ. ᐃᓘᓐᓈᒍᑦ, ᐊᑐᕈᒪᙱᓐᓂᖅᓴᐅᓚᐅᖅᑐᑦ ᐊᖑᓴᓪᓗᐃᓐᓇᕐᓂᒃ ᑐᑦᑐᖁᔭᐅᓂᕐᒥ. ᑖᓐᓇ ᓄᓇᓕᐅᔪᖅ 

ᑐᑦᑐᓂᐊᖅᐸᒻᒪᑕ ᐊᖑᓴᓪᓗᓂᓪᓗ ᐊᕐᓇᕕᐊᓂᓪᓗ ᖃᖓᐅᓕᕋᐃᒻᒪᑦ ᐊᕐᕌᒍᖓ ᒪᓕᓪᓗᒍ, ᐱᒐᓱᐊᓗᐊᖅᐸᑦᓱᑎᑦ 

ᐊᕐᓇᕕᐊᓂᑦ ᐅᑭᐅᒃᑯᑦ ᐅᐱᕐᖔᒃᑯᓪᓗ, ᐊᖑᓴᓪᓗᓂᒃ ᐱᒐᓱᐊᕐᓂᖅᓴᐅᓪᓗᑎ ᐊᐅᔭᒃᑯᑦ. ᑕᒪᓐᓇ ᐊᔾᔨᒌᙱᓐᓂᖏᓐᓂ 

ᓂᕿᖏᑦᑕ ᐊᒥᖏᑦᑕᓗ ᐱᔾᔪᑎᖃᖅᐸᑦᓱᓂ ᓱᓇᒃᑯᑖᓕᐊᕆᔭᐅᒍᓐᓇᕐᓂᖏᑦ.  

 

ᐃᓱᓕᓕᖅᑎᓪᓗᒍ ᑲᑎᒪᓂᖅ, ᓕᐅᕆ ᐊᐱᕆᓚᐅᖅᑐᖅ ᑭᒃᑯᓕᒫᕆᐊᖅᑐᖅᓯᒪᔪᓂᒃ ᐊᖏᖁᓪᓗᒋᑦ ᐱᖁᔨᕗᖔᕈᑎᖓᓐᓂᒃ 

ᐊᕙᑎᓕᕆᔨᒃᑯᑦ ᐅᒡᕙᓘᓐᓃᑦ ᓇᒻᒥᓂᖅ ᐱᖁᔨᕗᖔᕈᑎᒥᓐᓂᒃ ᐋᔩᖃᑎᖃᖔᕐᓗᑎᑦ. ᒪᕐᕉᒃ ᑲᑎᒪᔪᓕᐊᖅᓯᒪᔫᒃ 

ᐱᖁᔨᕗᖔᓕᐅᓚᐅᖅᑑᑦ 250 ᑐᑦᑐᑦᑕᐅᒍᓐᓇᕐᓗᑎᑦ ᓇᓪᓕᑐᐃᓐᓇᖏᑦ ᐊᕐᓇᕕᖓᒍᒐᓗᐊᖅᐸᑕ, ᐃᓱᒪᒋᔭᖃᖅᓱᑎᑦ 

ᐊᕙᑎᓕᕆᔨᒃᑯᑦ ᐱᖁᔨᕗᖔᕈᑎᖓᓐᓂᒃ ᓇᑲᑦᓯᓂᐊᕆᐊᖏᑦ ᐊᒡᕙᖏᓐᓂ. ᑲᔪᓯᑎᑦᓯᓚᐅᖅᑐᑦ ᒨᓴᓐᓕᐅᕐᓂᒃᑯᑦ ᑕᒪᑐᒥᖓ 

ᐱᖁᔨᕗᖔᕈᑎᒥᒃ. ᐱᑕᖃᓚᐅᙱᑦᑐᖅ ᐊᑭᕋᖅᑐᖅᑐᒥᒃ ᑭᒃᑯᓕᒫᕆᐊᖅᑐᖅᓯᒪᔪᓂᒃ, ᑐᓂᓯᔪᖃᓚᐅᕋᓂᓪᓗ 

ᐱᖁᔨᕗᖔᕈᑎᑦᓴᓂᒃ ᑕᒪᓐᓇᓗ ᑲᑎᒪᓂᐅᔪᖅ ᐃᓱᓕᓐᓂᖃᓚᐅᖅᑐᖅ.  

 
 

ᐱᖁᔨᕗᖔᕈᑎ ᑐᓂᔭᐅᔪᖅ ᒐᕙᒪᒃᑯᖏᓐᓄᑦ ᓄᓇᕗᑦ: ᑭᒃᑯᔨᒫᕆᐊᖅᓯᒪᔪᑦ ᐱᖁᔨᕗᖔᕐᓗᑎᑦ ᒨᓴᓐᓕᐅᕐᓂᒃᑯᑦ ᑲᑎᓕᒫᕐᓗᒋᑦ 

ᑐᑦᑐᑦᑕᐅᒍᓐᓇᕐᓗᑎᑦ 250 ᐊᕐᓇᕕᐊᖑᒐᓗᐊᖅᐸᑕ.  

 

ᐅᖃᐅᓯᑦᓴᐃᑦ ᐊᒻᒪᓗ ᐊᐱᖅᑯᑎᑦᓴᐃᑦ: ᐱᑕᖃᙱᑦᑐᖅ 

 

 

3.4. ᐊᕙᑎᓕᕆᔨᒃᑯᑦ ᐅᖃᕆᐊᖅᑐᖅᓯᒪᓂᖓᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ 

ᖁᕐᓗᖅᑐᕐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ 
 

ᐱᔾᔪᑎᖓᑦ ᐅᖃᕆᐊᖅᑐᖅᓯᒪᓃᑦ: ᐅᖃᕆᐊᖅᑐᖅᓯᒪᓗᑎᑦ ᖁᕐᓗᖅᑐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ 

ᐊᕙᑎᓕᕆᔨᒃᑯᑦ ᐱᖁᔨᕗᖔᕈᑎᖓᓐᓂᒃ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂ 107 ᐊᐳᖅᑕᕐᕕᖃᙱᓪᓗᑎᑦ 

ᐊᖑᓴᓪᓗᐃᓐᓇᐃᑦ (NQL)  ᕗᓘᓅᔅ ᑲᓇᓐᓇᕐᒥ ᑐᑦᑐᖏᓐᓄᑦ ᐃᓚᓕᐅᕈᑎᐅᓗᑎᓪᓗ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᖏᓐᓄᑦ (NWMB). 

 

ᐅᓪᓗᖅ: ᐆᑦᑑᐱᕆ 2, 2019 

 

ᑭᒡᒐᖅᑐᐃᔪᑦ: ᐊᕙᑎᓕᕆᔨᒃᑯᑦ (ᓖᓴ−ᒪᕇ ᓕᒃᑯᓘᒃ (Lisa-Marie Leclerc), ᑮᑦ ᐃᖕᒐᓚᓐ (Kate England), ᑭᐊᕙᓐ 

ᒥᑎᐅᓐ (Kevin Methuen), ᑎᐅᕆ ᒥᐅᓪᑕᓐ (Terry Milton), ᐋᓚᓐ ᓂᑉᑕᓈᑦᑎᐊᖅ (Allen Niptanatiak); ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᔪᐊᒐᓐ ᕘᓪᑦ (Jorgen Bolt), ᑲᐃᐅᓪ ᕆᑦᓯ (Kyle Ritchie); ᖁᕐᓗᖅᑐᕐᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ (ᐊᑕᖏᖅᑐᑦ ᑲᑎᒪᔩᑦ) 

 

ᓇᐃᓪᓕᒋᐊᖅᓯᒪᔪᑦ ᐅᖃᖃᑎᒌᓐᓂᐅᓚᐅᖅᑐᓂ: 

  

ᑲᑎᒪᓂᖅ ᐊᐅᓚᓂᖃᓚᐅᖅᑐᖅ ᐃᑲᕐᕋᕐᓂᖅ ᐱᖓᓱᓂᑦ ᐅᖃᖃᑎᒌᑦᑐᐹᓘᓚᐅᖅᓱᑎᓪᓗ ᕗᓘᓅᔅ ᑲᓇᓐᓇᕐᒥ ᑐᑦᑐᖏᑦᑕ 

ᖃᑦᓰᓐᓇᕈᖅᐸᓪᓕᐊᓂᖏᑦ, ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᐃᑦ, ᓄᓇᓕᓐᓂ ᐱᓕᕆᐊᖑᓯᒪᔪᖅ ᐊᐅᓚᑦᓯᓂᕐᒧᑦ 

ᐸᕐᓇᐅᑎᖓᑦ, ᐃᓚᖏᓪᓗ ᐱᔾᔪᑎᖃᖅᑐᑦ ᑕᒪᒃᑯᓂᖓ. ᐅᖃᐅᓯᐅᓚᐅᖅᑐᖅ ᑭᒃᑯᓕᒫᕐᓂᖃᖅᑎᓪᓗᒋᑦ ᐅᓪᓗᖓᓂ ᐊᐅᒡᒍᓯ 

28, 2019, ᑭᒃᑯᓕᒫᕆᐊᖅᓯᒪᔪᑦ ᐱᖁᔨᕗᖔᓕᐅᓚᐅᖅᑐᑦ ᒨᓴᓐᓕᐅᕐᓂᒃᑯᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᕐᓗᑎᑦ 250 

ᓇᓪᓗᑐᐃᓐᓇᖏᑦ ᐊᕐᓇᕕᐊᖑᒐᓗᐊᖅᐸᑕ ᑐᑦᑐᐃᑦ.  

 

ᐅᖃᖃᑎᒌᓐᓂᖃᓚᐅᖅᑐᑦ ᖃᑦᓯᐅᓂᖏᓐᓂ ᐊᕐᓇᕕᐊᖑᓂᖅᓴᐃᑦ, ᐊᑦᑐᐊᓂᖃᕐᓂᐅᓴᑐᐃᓐᓇᕐᒪᑦ ᐊᖑᓴᓪᓗᐃᓐᓇᐃᑦ 

ᑐᑦᑐᑦᑕᐅᒍᓐᓇᖅᐸᑕ ᒪᑐᐃᖓᒐᔭᕆᐊᖓ ᑐᑦᑐᓂᐊᕈᓐᓇᕐᓂᖅ ᐊᐅᒡᒍᓯᒥ ᓯᑎᐱᕆᒥᓗ, ᐊᑕᐅᑦᓯᒃᑯᐊᓗᒃ 

ᑐᑦᑐᓂᐊᕋᓱᐊᓯᒐᔭᖅᓱᑎᑦ ᐱᕕᑦᓴᖃᑦᓯᐊᖏᓪᓗᑎᓪᓗ ᓂᕿᑦᓴᓯᐅᕐᓂᕐᒥ. ᓇᓪᓕᑐᐃᓐᓇᖏᓐᓂ ᐊᕐᓇᕕᐊᖑᒐᓗᐊᖅᐸᑕ 

ᑐᑦᑐᒍᓐᓇᖅᐸᑕ ᓂᕿᑦᓴᖃᑦᓯᐊᕐᓂᖅᓴᐅᒐᔭᕆᐊᖏᑦ ᑲᔪᓰᓐᓇᖅᑐᒥᓪᓗ ᑐᑦᑐᒐᓱᐊᕈᓐᓇᕐᓗᑎᑦ (ᐱᒐᓱᐊᕈᓐᓇᕐᓗᑎᑦ 

ᐊᔾᔨᒌᙱᑦᑐᓂᒃ ᐊᒥᕐᓂᒃ, ᐱᔭᐅᓚᕿᒍᓐᓇᕐᓗᑎᓪᓗ ᐃᓕᖅᑯᓯᑐᖃᖅᑎᒍᑦ ᓂᕆᔭᐅᖃᑦᑕᖅᓯᒪᔪᓂᒃ). ᖃᓄᖅᑑᕈᑕᐅᓚᐅᖅᑐᖅ 

ᑕᒪᓐᓇ ᐅᖃᖃᑎᒌᓐᓂᐅᔪᒥ ᓲᕐᓗ “ᐱᓂᖅᓴᐅᓗᑎᑦ ᐊᖑᓴᓪᓗᓂᒃ” ᐅᒡᕙᓘᓐᓃᒃ ᓇᑉᐸᑲᓴᖏᑦ 60:40-ᖑᓗᑎᑦ, ᑭᓯᐊᓂᓕ 

ᐊᖏᖃᑎᒌᒍᓐᓇᓚᐅᙱᑦᑐᑦ ᓄᓇᓕᖏᑦᑕ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ. ᓂᕈᐊᖅᑕᐅᓯᒪᒐᒥᒃ, ᒪᓕᒋᐊᖃᓚᐅᖅᑐᑦ 

ᒨᓴᓐᓕᐊᕆᔭᐅᓯᒪᔪᒥᒃ ᑲᔪᓯᑎᑕᐅᓚᐅᖅᑐᒥᒃ.  

 

ᖁᕐᓗᖅᑐᕐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᓇᓚᐅᑦᓵᖅᓯᒪᔪᑦ 600 ᑐᑦᑐᐃᑦ ᐊᔾᔨᒌᙱᑦᑐᓂᒃ ᓇᑭᖔᖅᓯᒪᓂᖃᖅᑐᑦ 

ᑐᑦᑐᑦᑕᐅᓚᐅᕆᐊᖏᑦ ᖁᕐᓗᖅᑐᕐᒥ ᐊᕐᕌᒎᓚᐅᖅᑐᒥ, ᑕᐃᒪᐃᒻᒪᑦ ᐃᓱᒫᓗᓚᐅᖅᑐᑦ ᐱᒍᓐᓇᕋᔭᙱᒋᐊᖅ 

ᐱᔭᐅᓯᒪᙱᑦᑐᓂ ᑐᑦᑐᓂ ᐃᓄᐃᓴᓪᓕᒋᐊᖅᑕᐅᓯᒪᑎᓪᓗᒋᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᑦ, ᐊᒻᒪᓗ ᕙᕗᓕ 

ᑐᑦᑐᖏᑦ ᐅᑎᙱᑉᐸᑕ ᑕᒡᕙᓂ ᐊᕐᕌᒍᕐᒥ. ᖃᐅᔨᒪᒍᒪᒻᒪᑕ ᓇᑭᒃᑲᓐᓂᖅ ᓂᕿᑦᓴᖃᕐᓂᐊᕆᐊᖏᑦ ᐱᖃᑦᑕᓕᕇᖅᓱᑎᓪᓗ 

ᐃᖃᓗᓐᓂᒃ ᑐᑦᑐᕙᓐᓂᓪᓗ, ᑭᓯᐊᓂᓕ ᐃᓱᒫᓗᓪᓚᕆᑦᑐᑦ. ᐅᖃᐅᓯᐅᓚᐅᖅᑐᖅ ᑲᔪᓯᑎᑕᐅᑉᐸᑦ 107 ᐱᔭᐅᒍᓐᓇᕐᓗᑎᑦ, 

ᓯᖁᒥᑦᓯᓂᒃᑯᒃ ᒪᓕᒐᕐᓂᒃ ᐊᑐᓕᑐᐃᓐᓇᕆᐊᖃᕆᐊᖓ ᑕᒪᓐᓇᓗ ᐊᕕᑉᐸᓪᓕᐊᒍᑕᐅᒃᑲᓐᓂᕈᓐᓇᖅᓱᓂ ᐊᕙᑎᓕᕆᔨᒃᑯᓐᓄᑦ 

ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᒪᓕᑦᑕᐅᖁᔭᖏᓐᓂ.  

 

ᐅᖃᐅᓯᐅᓗᐊᓚᐅᖅᑐᖅ ᓂᕐᔪᑏᑦ ᑐᑦᑐᒐᓱᐊᖅᐸᑦᑐᑦ ᐊᐅᓚᑕᐅᒍᓐᓇᕐᓂᖓ. ᐅᖃᐅᓯᐅᒋᐊᓪᓚᓚᐅᕆᓪᓗᓂ ᐊᒥᓲᓂᖅᓴᐃᑦ 

ᐊᒪᕈᖅᑕᐅᓯᒪᔪᑦ ᐊᕐᕌᒍᐃᑦ ᐱᖓᓱᑦ ᖄᖏᖅᑐᓂ ᓄᓇᑐᐃᓐᓇᕐᒥᐅᑦᓴᔭᐅᒋᐊᖏᑦ ᓇᐹᖅᑐᓃᖔᖏᑦᓱᑎᑦ 

ᑐᑦᑐᒐᓱᐊᕐᓂᖅᓴᐅᕙᑦᑎᓪᓗᒋᑦ ᕿᑎᕐᒥᐅᑦ ᑐᑦᑐᖏᓐᓂ. ᐊᒪᕈᕐᓂᐊᕐᓂᖅ ᓄᕘᑉ ᑕᓯᖓᓂ ᐃᑲᔪᖅᓯᒍᓐᓇᖅᑐᖅ ᕚᑑᔅᑦ ᐊᒻᒪᓗ 

ᕙᕗᓕ ᑐᑦᑐᖏᓐᓂᑦ ᑖᒃᑯᐊ ᑐᑦᑐᓂᐊᖅᑎᒋᔭᐅᕙᒻᒪᑕ, ᑕᐃᒫᑦᓴᐃᓐᓇᖅ ᒍᕇᑦ ᕕᐅ ᑕᓯᖓᓂ ᕗᓘᓅᔅ ᑲᓇᓐᓇᕐᒥ 

ᑐᑦᑐᖏᓐᓄᑦ. ᐱᔭᕇᕈᓯᒃᑯᑦ ᐅᖃᐅᓯᐅᓚᐅᖅᑐᖅ ᐆᒪᔪᕐᓂᐊᖅᑎᒃᑯᓐᓄᑦ “ᐱᔭᕆᐊᑭᓐᓂᖅᓴᐅᒋᐊᖓ ᐊᐅᓚᑕᐅᖔᕐᓗᑎᑦ 

ᑐᑦᑐᒐᓱᐊᖅᐸᑦᑐᐃᑦ ᓂᕐᔪᑏᑦ ᐊᐅᓚᑕᐅᙱᖔᕐᓗᑎᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᐃᑦ”. 

 

ᖁᕐᓗᖅᑐᒥ ᐆᒪᔪᕐᓂᐊᖅᑎᒃᑯᑦ ᐅᖃᖃᑎᖃᕐᓂᐊᖅᑐᑦ ᐊᕙᑎᓕᕆᔨᒃᑯᓐᓂᒃ ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ 

ᐅᐸᓗᖓᐃᔭᕈᑕᐅᓗᑎᑦ ᓄᓇᓕᓐᓂ ᐱᓕᕆᐊᖑᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᑕᐅᓯᒪᔪᖅ ᑐᓂᔭᐅᒃᑲᓐᓂᕐᓂᑦᓴᖓᓄᑦ ᑎᓯᐱᕆᒥ 

ᑲᑎᒪᓕᖅᐸᑕ 

 

ᐱᖁᔨᕗᖔᕈᑎ ᑐᓂᔭᐅᔪᖅ ᒐᕙᒪᒃᑯᖏᓐᓄᑦ ᓄᓇᕗᑦ: 

ᑖᒃᑯᐊ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐃᑲᔪᖅᑐᐃᔪᑦ ᑲᑎᒪᔨᖓᑦᑕ ᒨᓴᓐᓕᐊᖓᓐᓂᒃ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᕐᓗᑎᑦ 250 

ᓇᓪᓗᑐᐃᓐᓇᖏᑦ ᐊᕐᓇᕕᐊᖑᒐᓗᐊᖅᐸᑕ ᐱᔭᐅᒍᓐᓇᕐᓗᑎᑦ. 

 

ᐅᖃᐅᓯᑦᓴᐃᑦ ᐊᒻᒪᓗ ᐊᐱᖅᑯᑎᑦᓴᐃᑦ: ᐱᑕᖃᙱᑦᑐᖅ 

4.0 ᐱᔭᕇᕈᓯᖅ - ᑭᖑᓪᓕᕐᒥ ᐊᓪᓗᕆᐊᕈᑎᑦᓴᐃᑦ 
 

ᑕᐃᒪᙵᓂᒃ 2016, ᑖᒃᑯᐊ ᕗᓘᓅᔅ ᑲᓇᓐᓇᕐᒥ ᑐᑦᑐᖏᑦ ᖃᑦᓯᐅᓂᖏᑕ ᑭᓪᓕᓯᓂᐊᖅᑕᐅᓯᒪᓂᖏᑦ ᓇᓕᖅᑲᖏᑦ 

ᐅᖃᐅᓯᐅᖃᑦᑕᖅᓯᒪᓕᖅᑐᑦ ᐊᒥᓱᐊᖅᑎᖅᓱᒋᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐊᓯᖏᓐᓄᓗ ᐊᐅᓚᑦᓯᖃᑕᐅᔪᓄᑦ. 

ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᐱᓕᕆᐊᖃᓪᓚᕆᓐᓂᐅᓴᔪᑦ ᐊᒥᓱᙳᕆᐊᖅᑕᐅᓗᑎᑦ ᑲᑎᒪᓂᐅᕙᑦᑐᑦ ᓄᓇᓕᓐᓂ 

ᐆᒪᔪᓕᕆᔨᒃᑯᓐᓂᓗ ᐅᖃᐅᓯᖃᖃᑦᑕᕈᒪᒧᑦ ᐱᒻᒪᕆᐅᔪᓂᒃ ᑐᓴᖅᑕᐅᒋᐊᓕᓐᓂᒃ ᖃᐅᔨᓴᕐᓂᐅᔪᖅ ᑲᔪᓯᕙᓪᓕᐊᑎᓪᓗᒍ. 

ᒫᓐᓇᒃᑯᑦ ᐊᕙᑎᓕᕆᔨᒃᑯᑦ ᐱᖁᔨᕗᖔᕈᑎᒋᓯᒪᔭᖏᑦ ᐊᔾᔨᒌᓐᓂᖃᖅᑐᑦ ᐱᖁᔨᕗᖔᕈᑎᓕᐊᕆᓯᒪᔭᖓᓐᓂᒃ ᓄᓇᑦᓯᐊᕐᒥ 

ᒐᕙᒪᒃᑯᖏᑦᑕ ᐊᒻᒪᓗ ᑕᒪᓐᓇ ᑭᐅᔾᔪᑎᑦᓴᑦᓯᐊᕙᐅᓪᓗᓂ ᒫᓐᓇᒃᑯᑦ ᖃᑦᓯᐅᓂᖏᓐᓄᑦ ᑐᑦᑐᖏᑦᑕ. ᑭᖑᓪᓕᕐᒥ 

ᐊᓪᓗᕆᐊᕈᑎᑦᓴᐅᓂᐊᖅᑐᖅ ᑐᓂᔭᐅᓗᓂ ᐱᖁᔨᕗᖔᕈᑎᐅᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑲᔪᓯᑦᓯᐊᖁᓪᓗᒍ ᐱᐅᖅᓱᐊᕈᑎᐅᒐᓱᐊᖅᑐᑦ ᐊᑐᖅᑕᐅᔪᑦ ᐃᑲᔪᖅᓯᖁᓪᓗᒋᑦ ᐊᒥᓱᙳᕆᐊᒃᑲᓐᓂᖁᓪᓗᒋᑦ. 

 


